
IPRA ƒe Numeɖeɖe Tso Yame ƒe Tɔtrɔ Ŋu ƒe Afɔɖoƒewo 
 
ƉO ŊKU EDZI be Dukɔ Ƒoƒuawo ƒe ŋgɔyidɔwo ƒe kelili ƒe taɖodzinuwo, vevietɔ taɖodzinu 
13lia gblɔ be, “tso kpla ɖe yame ƒe tɔtrɔ kple eƒe nugblẽƒewo nu tsitsi ŋu"; 
 
ƉO ŊKU EDZI be nuƒoɖaŋu siwo le dɔwɔƒewo ƒe nyanuɖelawo si la wɔe be woƒe 
nyagbɔgblɔwo wɔa dɔ ɖe amewo dzi tɔxɛe; 
 
ƉO ŊKU EDZI be dɔwɔƒewo ƒe nyanuɖelawo ƒe wɔƒe le vevie le yame ƒe tɔtrɔ ƒe 
nugblẽƒewo nu tsitsi me, elabena woawoe nye kadodo le dɔwɔƒewo kple ame siwo ƒe wɔƒe 
hiã le yame ƒe tɔtrɔ ƒe nugblẽƒewo nu tsitsi me la dome; 
 
Le yame ƒe tɔtrɔ ƒe numeɖeɖe na amewo me la, dɔwɔƒewo ƒe nyanuɖelawo awɔ:  
 
  
1. IPRA ƒe Se, se evelia me dɔ be woawɔ dɔ kple nyateƒetoto kpakple nuteƒewɔwɔ to nu 

siwo gbɔna la wɔwɔ me: 
▪ woakpɔ egbɔ be yewoto nyateƒe le numeɖeɖe tso yame ƒe tɔtrɔ ƒe nyawo ŋu me; 
▪ woawɔ numeɖeɖe tso dzɔdzɔmeŋutinunya ƒe wɔnawo ŋu be amewo nate ŋu ase 

egɔme; 
 
2. IPRA ƒe Se, se etɔ̃lia me dɔ be dzeɖoɖowo nayi edzi le nɔnɔme nyuitɔ me to nu siwo 

gbɔna la wɔwɔ me: 
▪ woado nyagbɔgblɔ le wo nɔewo dome ƒe nyawo ɖe ŋgɔ be dɔwɔhatiwo nate ŋu aɖe 

nu siwo ŋu womekpɔ ŋudzedze le o la agblɔ vɔvɔm̃anɔmee; 
▪ woadɔ adzɔ kple gbetadukɔwo ƒe dɔwɔha siwo lé yame ƒe tɔtrɔ ƒe ɖoɖo nyuitɔwo me 

ɖe asi la; 
▪ woado numeɖeɖe na amewo tso yame ƒe tɔtrɔ ƒe nyawo ŋu ɖe ŋgɔ le woƒe dɔwɔnawo 

me; 
 
3. IPRA ƒe Se, se enelia me dɔ be woƒe wɔnawo me nakɔ to 

▪ nutsotsonana tso woawo ŋutɔ ƒe dɔwɔƒea ƒe dzudzɔ si dona ɖe yame la kple ale si 
woaɖe edzi kpɔtɔe la me; 

 
4. IPRA ƒe Se, se atɔl̃ia me dɔ be woaɖe masɔmasɔ siwo doa mo ɖa le dɔwɔna me la ɖa to 

mɔ siwo gbɔna la dzi:   
▪ woabu dɔ si woawɔ la ŋu nyuie; 
▪ woakpɔ egbɔ be dɔ si woawɔ la sɔ ɖe Dukɔ Ƒoƒuawo ƒe ŋgɔyidɔwo ƒe kelili ƒe 

taɖodzinuwo nu; 
▪ woaɖo aɖaŋu na asisiwo kple dɔdzikpɔlawo tso nu siwo amewo le mɔ kpɔm na la ŋu. 

 
5. IPRA ƒe Se, se adrelia me dɔ be woakpɔ egbɔ be woto nyateƒe le woƒe dɔwɔnawo me to 

nu siwo gbɔna la wɔwɔ me: 
 

▪ woado dzesidede dzɔdzɔmeŋutinunya siwo ku ɖe Dukɔ Ƒoƒoawo ƒe Dɔwɔha si Kpɔa 
Yame ƒe Tɔtrɔ ƒe Nyawo gbɔ ŋu la ƒe kpekpeɖeŋuxɔƒewo ƒe nyawo ɖe ŋgɔ; 

▪ woado ŋusẽ asisiwo be woade dzesi kpekpeɖeŋuxɔƒe siwo mesɔ ɖe woƒe nukpɔkpɔ 
nu o hã;  

▪ woaɖe ɖeklemi numeɖeɖe siwo wowɔ na amewo siwo mele eteƒe o la; 
 
6. IPRA ƒe Se, se enyilia me dɔ be womakaka nya siwo mele eteƒe o la to mɔ siwo gbɔna la 

dzi: 
▪  woatsi nya siwo mele eteƒe o la gbɔgblɔ na amewo nu to nutsotsowo siwo dzi 

dzɔdzɔmeŋutinunya ɖo kpee la ŋu dɔ wɔwɔ me. 
 

7. IPRA ƒe Se, se ewolia me dɔ be womazã dɔwɔƒewo atsɔ awɔ dɔ aɖeke ɖe susu ɣaɣla 
aɖeke ta o to mɔ si gbɔ na la dzi: 
 
▪ womato dɔwɔƒe siwo dɔwɔƒe bubu siwo ɖea dzudzɔ akpa gãtɔ alo yame ƒe tɔtrɔ ƒe 

nugblẽƒewo medzea wo ŋu o la doa alɔe la dzi awɔ dɔ aɖeke o. 
 
 

Woda asi ɖe eŋudɔwɔwɔ dzi le Dzove me le ƒe 2023 me. 


